
                    Migrasi penduduk di kawasan usj9, subang jaya, selangor.Nama:
husna BINTI mohamad kamil Kelas: 2 abu bakar Nama guru: pn. Radziah
abu sadin

Senarai kandungan Muka Tajuk suratPENGHARGHAAN1

PENDAHULUAN OBJEKTIF KAJIAN KAWASAN KAJIAN KAEDAH KAJIAN HASIL
KAJIAN RUMUSAN LAMPIRAN RUJUKAN

2 3 4 9 10 18 20 45

PENGHARGAANSaya ingin merakamkan penghargaan dan ucapan terima
kasih kepada mereka yang telah membantu saya dalam menjayakan
projek ini samada secara langsung atau tidak langsung. Terlebih
dahulu saya ingin mengucapkan ucapan ribuan terima kasih kepada
Pengetua SMKA Maahad Hamidiah, Puan Hjh. Wan Ruhayah binti Wan
Yaakob kerana telah memberikan kebenaran kepada saya untuk
menjalankan kerja kursus ini. Tidak lupa juga kepada guru Geografi
saya iaitu Puan Radziah binti Abu Sadin yang telah banyak
memberikan tunjuk ajar dan bimbingan sepanjang kajian ini
dijalankan.

Ucapan terima kasih juga kepada kedua ibu bapa saya kerana
memberikan sokongan dan dorongan kepada saya untuk menyiapkan kerja
kursus ini. Mereka telah memperuntukkan banyak masa terutamanya
semasa menjalankan soal selidik demi

memastikan kajian ini dapat dilaksanakan dengan jayanya. Tidak
lupa juga buat rakanrakan yang telah berkongsi idea dan membantu
saya menyiapkan kajian ini. Sekalung budi kepada 20 orang penduduk
USJ 9, Subang Jaya yang telah sudi bekerjasama melengkapkan borang
soal selidik berkaitan projek ini. Jasa dan budi baik kalian akan
dikenang sepanjang hayat.

PendahuluanBagi memenuhi keperluan Sukatan Pelajaran Geogarfi,
murid Tingkatan 2 diwajibkan menjalankan kerja amali di lapangan.
Kajian ini dijalankan selepas waktu sekolah. Murid-murid diberi
peluang untuk memilih tema kajian masing-masing. Saya telah memilih
tajuk Kajian Migrasi Penduduk di USJ 9, Subang Jaya. Kawasan ini
menjadi pilihan saya kerana ianya adalah kawasan tempat tinggal
saya dan keluarga. Pemilihan kawasan ini akan memudahkan saya untuk
menjalankan kajian ini. Saya menyiapkan kajian ini dalam masa lapan
minggu. Kemudian, saya pun menulis laporan tentang kajian ini
secara berindividu seperti yang disyaratkan.

3

Objektif kajianKajian saya ini merangkumi objektif-objektif yang
berikut : Saya dapat mengkaji migrasi penduduk di USJ 9, Saya dapat
menyenaraikan jenis pekerjaan penduduk di migrasi USJ 9 Saya dapat
membuat kesimpulan kaitan migrasi dengan pekerjaan penduduk di USJ
9

4

Kawasan kajianKawasan USJ 9 terletak di UEP Subang Jaya.
Keluasan kawasan UEP Subang Jaya ini ialah lebih kurang 14.4 km
persegi. Kawasan ini telah dimajukan oleh SIME UEP pada tahun 1985.
Sebelum dimajukan kawasan ini adalah ladang kelapa sawit yang
dinamakan Ladang Seafield. Kawasan ini telah dirancang dengan
teliti sebagai kawasan perumahan dan telah dilengkapi dengan
pelbagai kemudahan awam.

Kawasan USJ9 adalah salah satu kawasan yang telah dibangunkan di
UEP Subang Jaya. Ianya terletak diantara USJ10 di sebelah Timurnya,
USJ11 di sebelah Utaranya, USJ8 di sebelah Selatan manakala USJ13
di sebelah Baratnya. Kawasan USJ 9 yang terletak di daerah Petaling
dan mukim Damansara adalah di bawah pentadbiran Majlis
Perbandaran

Subang Jaya. Kawasan ini disempadani oleh Shah Alam, Puchong,
Bandar Sunway dan Subang Jaya. Kawasan USJ ini terletak 10 km dari
bandaraya Shah Alam iaitu di Barat Laut USJ. Jarak USJ dari bandar
Puchong di sebelah Tenggara hanya 5 km sahaja. Di Timur Laut
kawasan USJ terletak Bandar Sunway iaitu jaraknya kira-kira 4 km.
Lebih kurang 1 km dari USJ di sebelah Utara ialah bandar Subang
Jaya. Kawasan ini juga mempunyai kemudahan perhubungan yang
sistematik. Lebuhraya Kesas dan Elite adalah antara lebuhraya yang
dapat menghubungkan kawasan ini ke bandar-bandar lain.

Hasil pemerhatian di kawasan kajian iaitu kawasan USJ 9
menunjukkan bahawa keseluruhan bentuk muka bumi kawasan ini terdiri
dari tanah pamah yang rata. Kawasan tanah pamah sememangnya sangat
sesuai untuk dijadikan kawasan perumahan. Pola petempatannya
berpusat secara terancang telah berjaya menjadikan ianya sebagai
kawasan perumahan dan perniagaan yang teratur. Rumah-rumah dibina
mengikut grid untuk menjimatkan tanah. Kawasan ini juga telah
dilengkapi dengan kemudahan awam seperti padang permainan, surau
dan masjid. Kawasan pernigaan Bussiness Centre di USJ 9 bukan
sahaja memudahkan urusniaga tetapi juga secara tidak langsung dapat
menyediakan peluang pekerjaan kepada penduduk sekitarnya.
Kebanyakan penduduk di sini bekerja dengan kerajaan, swasta atau
menjalankan perniagaan sendiri. Penduduk USJ9 sebahagian besarnya
terdiri dari bangsa Melayu, Cina dan India.

Walaubagaimanapun terdapat juga sebilangan kecil warga asing
tinggal di sini.

PETUNJUK: Mukim Bukit Raja Mukim Damansara

Mukim Sungai Buluh

Mukim Petaling

Kawasan Kajian

Peta 1: Daerah Petaling

Peta 2 : Kawasan Kajian dan Kawasan Sekitarnya

Peta 3: Kawasan Kajian USJ 9

Kaedah kajianSaya menggunakan kaedah-kaedah kajian yang berikut:
Pemerhatian : Saya membuat pemerhatian terhadap taburan dan
komposisi penduduk di USJ9. Soal Selidik : Saya mengumpulkan
maklumat tentang kawasan USJ 9 daripada pegawai Majlis Perbandaran
Subang Jaya serta mengumpulkan maklumat secara lisan dengan menemu
bual 20 orang penduduk tempatan. Rujukan Internet : Saya membuat
rujukan di Internert untuk mendapatkan maklumat lanjut tentang
kawasan USJ 9.

Hasil kajianUSJ 9 merupakan kawasan yang agak padat penduduknya.
Penduduk di sini terdiri dari berbilang kaumiaitu Melayu, Cina,
India. Antara 20 orang yang saya temu bual, 17 adalah kaum Melayu,
1 Cina, dan 2 India. Secara pemerhatian, saya mendapati taburan
penduduk mengikut kaum adalah tidak sekata di seluruh kawasan
perumahan ini.

JENIS MIGRASI DALAMAN Saya telah menemubual 20 orang penduduk.
Berpandukan maklumat soal selidik, saya dapati terdapat dua pola
migrasi dalaman di USJ 9. Migrasi dalaman ini melibatkan
penghijrahan semua kaum. Hasil soal selidik menunjukkan bahawa pola
migrasi bandar

ke bandar merupakan migrasi yang paling banyak berlaku di
kawasan kajian saya. Terdapat 16 penduduk yang berpindah dari
bandar asal tempat tinggal mereka ke bandar kawasan kajian, USJ 9.
Selain itu terdapat juga pola migrasi penduduk dari luar bandar ke
bandar. Daripada 20 orang responden, 4 responden telah menyatakan
tempat asal mereka adalah dari kawasan luar bandar. FAKTOR YANG
MEMPENGARUHI MIGRASI DI TEMPAT TINGGAL Adalah didapati migrasi
dalaman yang berlaku di USJ 9 adalah disebabkan oleh beberapa
faktor tarikan. Dasar Kerajaan

Dasar kerajaan yang menggalakkan tanah terbiar dimajukan telah
memberi peluang kepada pihak pemaju mengenal pasti kawasan-kawasan
perumahan dan perindustrian baru sesuai dengan permintaan
pelanggannya.. Adanya kawasan perumahan baru yang lebih teratur
dilengkapi dengan kemudahan infrastruktur menyebabkan terdapatnya
penduduk dari kawasan bandar berpindah ke kawasan USJ 9 untuk
mendapatkan keselesaan hidup. Kajian menunjukkan 12 responden
menyatakan dasar kerajaan sebagai faktor tarikan migrasi dalaman ke
kawasan USJ 9. Peluang pekerjaan

Migrasi luar bandar ke bandar di kawasan kajian ini berlaku
disebabkan terdapatnya peluang pekerjaan yang lebih meluas di sini.
Migrasi dalaman bandar ke bandar pula berlaku kerana petempatan USJ
9 dan bandar-bandar berhampirannya menyediakan

pilihan peluang pekerjaan yang lebih menarik. Tambahan pula
pekerjaan di sini terutamanya di sektor swasta menawarkan
pendapatan bulanan yang lumayan. Perkembangan pesat dalam sektor
pembinaan, perindustriaan, perdagangan dan

perkhidmatan menjadi titik tolak kepada keperluan tenaga kerja
yang tinggi. Peluang pekerjaan merupakan faktor tarikan kedua
tertinggi iaitu seramai 9 responden. Daripada 20 responden yang
disoal selidik, seramai 11 responden bekerja di sektor swasta, 3
responden bekerja dengan kerajaan, 4 responden bekerja sendiri dan
2 lain-lain (pesara dan suri rumah).

Melanjutkan Pelajaran

Di bandar terdapat banyak peluang pendidikan peringkat tinggi
seperti kolej-kolej swasta yang boleh memberikan masa depan lebih
baik kepada pelajar dan pekerja. Sistem pembelajaran jarak jauh
memudahkan penduduk yang memilih untuk belajar sambil bekerja.
Terdapat 3 responden yang berpindah ke USJ 9 kerana faktor tarikan
ini. Mengikut Keluarga

Daripada soal selidik yang telah dibuat, saya mendapati terdapat
4 responden yang datang ke kawasan ini disebabkan mengikut keluarga
atau berkahwin dengan penduduk di sini. Secara tidak langsung
faktor tarikan migrasi dalaman ini akan menyebabkan pertambahan
penduduk di kawasan kajian.

Bertukar Tempat Kerja

Terdapat hanya 3 responden sahaja yang menyatakan migrasi
dalaman disebabkan bertukar kerja. Maklumat soal selidik telah
dijadualkan seperti di Jadual 1 dan Graf 1

JADUAL 1 : FAKTOR YANG MEMPENGARUHI MIGRASI FAKTOR YANG
MEMPENGARUHI MIGRASI DASAR KERAJAAN PELUANG PEKERJAAN MELANJUTKAN
PELAJARAN MENGIKUT KELUARGA BERTUKAR TEMPAT KERJA MELAYU 10 8 3 4 2
CINA 1 1 0 0 1 INDIA 1 0 0 0 0

10 9 8 7 6 5 4 3 2 1 0

MELAYU

CINA

INDIA

DASAR KERAJAAN PELUANG PEKERJAAN MELANJUTKAN PELAJARAN MENGIKUT
KELUARGA BERTUKAR TEMPAT KERJA

GRAF 1 : FAKTOR YANG MEMPENGARUHI MIGRASI

KESAN MIGRASI Migrasi dalaman penduduk di kawasan kajian telah
mendatangkan kesan positif dan juga membawa kesan negatif kepada
penduduk di USJ 9, Subang Jaya. Kesan migrasi dalaman di USJ 9 ini
juga boleh diilusterasikan melalui Rajah 1.

MIGRASI DALAMAN PENDUDUK DI USJ 9

KESAN POSITIFPertumbuhan Penduduk Peluang Pekerjaan

KESAN NEGATIFKesesakan Lalulintas Masalah Sosial Pengangguran
Setinggan

Rajah 1: Kesan Positif dan Negatif Terhadap Migrasi Dalaman
Penduduk USJ9

KESAN POSITIF Pertumbuhan Penduduk Bandar

Migrasi dalaman yang berlaku ini telah menyebabkan bilangan
penduduk di kawasan USJ 9 meningkat. Ini dinyatakan oleh kesemua 20
responden kajian ini. Pertambahan penduduk yang kebanyakannya
terdiri dari kalangan professional dan tenaga mahir telah
menyumbang kepada peningkatan kegiatan ekonomi di sini. Memberi
Peluang Pekerjaan

Selain itu, sektor pekerjaan di USJ 9 dapat diperkembangkan
dengan kehadiran ramai pekerja mahir dan separuh mahir. Ini dapat
dilihat dengan perkembangan pesat beberapa sektor keushawanan
seperti pembinaan dan perdagangan di USJ 9. Hasilnya ramai penduduk
di sini telah berjaya menaik taraf kehidupan mereka dengan adanya
banyak

peluang pekerjaan pelbagai sektor di sini. Seramai 18 responden
bersetuju migrasi dalaman ini memberi peluang pekerjaan.

KESAN NEGATIF Walaupun migrasi dalaman di kawasan kajian
mendatangkan kesan positif, namun tidak dinafikan ianya juga
memberi ketidakselesaan kepada penduduk setempat dengan adanya
beberapa kesan negatif. Kesesakan Lalu-lintas

Kesesakan lalulintas di mana 18 responden menyatakan ia adalah
masalah utama penduduk. Masalah kesesakan lalulintas berlaku akibat
dari pertambahan penduduk. Jumlah kenderaan juga bertambah dengan
pertambahan penduduk ini. Justeru, hal ini telah menyebabkan
kesesakan jalan-jalan utama yang melampau terutamanya pada

waktu puncak.. Contohnya kesesakan di Jalan Kewajipan pada
setiap pagi hari bekerja menyebakan penduduk merasa tertekan dan
bosan. Masalah Sosial

Dengan adanya migrasi dalaman ini masalah sosial dan jenayah
seperti vandalisme, kejadian ragut, pecah rumah dan rompakan di
kawasan USJ 9 semakin meningkat. . 14 responden bersetuju bahawa
masalah sosial merupakan salah satu kesan negatif di kawasan
kajian. Oleh itu, penduduk berasa bimbang dan takut kerana
keselamatam hartabenda dan nyawa kian terancam. Pengangguran

Kemasukan ramai penduduk ke kawasan ini akan menyebabkan berlaku
persaingan mendapatkan pekerjaan di kalangan penduduk di sini.
Sekiranya keadaan ini berterusan,

kemungkinan ianya akan menyebabkan timbulnya masalah
pengangguran yang diwujudkan oleh mereka yang tidak berjaya
mendapatkan pekerjaan. 8 responden menyatakankan pengangguran
mungkin akan menjadi punca kesan negatif yang perlu diberi
perhatian.

LANGKAH MENGATASI MASALAH MIGRASI DESA KE BANDAR Responden telah
mengemukakan beberapa langah untuk mengatasi masalah migrasi dari
desa ke bandar seperti berikut: Membina Kilang / Kompleks
Perniagaan

Kesemua 20 responden mengakui bahawa dengan menggalakkan sektor
swasta membina lebih banyak kilang dan kompleks perniagaan di desa
peluang pekerjaan untuk masyarakat desa akan bertambah dan ini akan
mengurangkan penghijrahan mereka ke bandar-bandar. Wujudkan
IPTA

Pengwujudan IPTA di luar bandar dapat mengatasi pembanjiran
pelajar di bandar-bandar. 10 responden bersetuju bahawa
bertambahnya bilangan IPTA di desa akan memudahkan impian
menyambung pelajaran tanpa perlu berhijrah.

Tingkatkan Kemudahan Infrastruktur

Langkah ketiga pula ialah migrasi ini boleh dikurangkan dengan
meningkatkan kemudahan infrastruktur di kawasan desa. Kerjasama
pemaju perumahan, sektor swasta diganding dengan dasar kerajaan
yang menitikberatkan kemajuan kawasan luar bandar akan dapat
membantu penyediaan prasarana dan kemudahan infrastruktur yang
lebih

kondusif. Dengan ini penduduk di luar bandar akan menikmati
keselesaan kehidupan setanding dengan mereka di bandar. Langkah ini
diakui oleh kesemua 20 responden.

PANDANGAN TENTANG MIGRASI Kesemua 20 responden kajian soal
selidik ini menyatakan migrasi dalaman di USJ 9 semakin bertambah.
Ini adalah kerana terdapatnya kemudahan infrastruktur dan
pengangkutan yang lebih baik dari tempat tinggal asal mereka.
Jaringan sistem

pengangkutan di USJ merangkumi jalan raya yang baik yang
menghubungkan USJ 9 ke bandar - bandar sekitarnya. USJ 9 juga
berdekatan dengan KLIA yang hanya mengambil masa 45 minit.
Perkhidmatan bas berjadual memudahkan penduduk USJ 9 menjalani
urusan hariannya. Selain itu, di sini terdapat kemudahan prasarana
seperti pusat membeli belah, hospital, pejabat pos serta mempunyai
pusat kejiranan yang boleh di banggakan.

RUMUSAN

Kajian yang telah dijalankan selama 8 minggu ini telah
memberikan pengalaman yang sangat berguna dan berharga kepada saya.
Kajian ini membolehkan saya mengenal pasti konsep migrasi dan pola
migrasi dalaman penduduk di USJ 9.

Selain itu, saya juga telah mengenal pasti 5 faktor migrasi
dalaman di USJ 9. Faktor faktor tarikan seperti dasar kerajaan,
peluang pekerjaan yang lebih baik,

melanjutkan pelajaran, mengikut keluarga serta bertukar tempat
kerja telah mendorong penghijrahan penduduk kawasan lain ke USJ 9.
Saya juga telah dapat menyenaraikan jenis pekerjaan penduduk di
kawasan migrasi USJ 9 mengikut bangsa masing masing.

Di samping itu, saya juga telah menjelaskan kesan-kesan migrasi
di USJ 9. Terdapat dua kesan iaitu kesan positif dan juga kesan
negatif. Antara kesan positif ialah pembangunan di USJ telah
menyebabkan perkembangan kerjaya dan peningkatan taraf hidup.
Penduduknya yang terdiri daripada pelbagai kaum telah mengwujudkan
masyarakat majmuk di USJ 9. Kesan negatif yang dialami oleh
penduduk di USJ 9 ialah peningkatan kesesakan lalu lintas, masalah
sosial dan pengangguran.

Seterusnya, saya juga telah mencadangkan langkah-langkah
mengatasi masalah migrasi dari desa ke bandar, umpamanya dengan
membina kilang, kompleks perniagaan dan IPTA serta meningkatkan
kemudahan infrastruktur di kawasan luar bandar. Saya berasa amat
bertuah kerana tinggal di Malaysia iaitu sebuah negara yang
mengamalkan demokrasi dan membenarkan rakyatnya yang berbilang kaum
hidup secara harmoni. Saya berasa beruntung menjadi rakyat Malaysia
dan penduduk di USJ 9

khasnya kerana dapat merasa kepelbagaian masyarakat dari
kalangan masyarakat majmuknya. Saya juga berasa amat berbangga
kerana kawasan kediaman saya menjadi tempat tumpuan migrasi dalaman
yang mampu meningkatkan pembangunan dan ekonomi di USJ 9.
Peningkatan migrasi dalaman ini sememangnya merupakan satu perkara
yang tidak dapat dielakkan. Apa yang penting migrasi dalaman ini
dapat memberikan manafaat dan kesejahteraan kepada penduduknya.

